
Grischun dal nord e Grischun
central: Ulteriuras precipita-
ziuns, tranteren curtas scleridas.
Il cunfin da naiv croda la notg da
sur 200 sin 1800–1300 meters,
en il decurs dal di sin
700–500 meters. Las
temperaturas la da-
maun sin otg grads,
fin la saira sa sbassa
ella sin 5 fin 2 grads.
Engiadina: Aura va-
riabla ed in pau naiv.
Prognosa: En il nord surtratg ed
en l’ost in pau naiv. En las Alps
per part scleridas pli grondas,
surtut la dumengia. En il sid la
fin d’emna cun vent dal nord
vaira sulegliv. A partir da glin-
desdi pli fraid en tut la Svizra. 

■ L’AURA DAD OZ

Precipitaziuns e scleridas

(ap) La scolaziun svizra vegn
valitada da la OECD da maniera
maschadada. Tenor quai pos-
sedian 82 pertschient da la po-
pulaziun sin il pli pauc d’ena
scolaziun professiunala u
d’ena furmaziun da scola me-
dia, sco che l’Uffizi federal da
statistica (UFS) ha communitgà.
Tar la finiziun da la scola univer-
sitara è la Svizra però dapi onns
sut la media internaziunala.

Ina plazza da piz occupa la
Svizra suenter la Tschechia, Ger-
mania ed ils Stadis unids da l’A-

merica sin l’uscheditg staglin se-
cundar II. Ena reputaziun sur la
media giuda surtut la scolaziun
professiunala. En in pèr onns
vegn la Svizra dentant a parter sia
posiziun da piz cun auters pajais.

Sin l’uscheditg staglin terziar
ha la Svizra percunter en basegn
da recuperaziun. Cun 21 per-
tschient correspunda il dumber
da las Svizras e Svizzers che han
fini in curs da maister, scola d’in-
schigners HTL u studi universi-
tar mo anc stgars a la media in-
ternaziunala.

Ina bilantscha maschadada da
l’OECD per las scolas svizras

La Svizra, l’Austria e la Germania sbursan il pli bler per in studi. KEYSTONE

KEYSTONE

«Sa muventava cun dapli segirezza e sa
sentiva pli leva ch’insanua auter»

■ (sp) Dals dis da vacanzas da
sia uffanza enfin a la mort pre-
matura ha la scriventa e schur-
nalista svizra Annemarie
Schwarzenbach (1908–1942)
passentà ina gronda part da sia
vita en Grischun ed oravant tut
en Engiadina nua ch’ella «sa
muventava cun dapli segirezza
e sa sentiva pli leva ch’insanua
auter». Là tschertgava ella
paus e recreaziun, là ha ella la-
vurà e passentà uras ventirai-
vlas ed uras tristas en il ravugl
da sia famiglia.

Annemarie Schwarzenbach è
naschida ils 23 da matg 1908 en
ina famiglia industriala a Turitg.
Suenter in studi d’istorgia a Tu-
ritg e Paris è ella stada activa sco
scriventa, schurnalista da viadi e
fotografa. Ils onns 30 cumenza
sia amicizia cun Erika e Klaus
Mann. Annemarie Schwarzen-
bach sustegniva lur activitads an-
tifaschistas. Tranter ils onns 1931
e 1933 viva Annemarie Schwar-
zenbach per la gronda part a Ber-
lin e vegn per l’emprima giada en
contact cun morfium. Pli tard fa
ella plirs viadis en l’Asia dal vest.
Là emprenda ella a conuscher il
diplomat franzos Claude Clarac
ch’ella marida il 1935. La lètg è
curta e disfortunada. Avant la
segunda guerra mundiala rap-
porta ella en diversas gasettas e
revistas svizras davart sias aventu-
ras ed impressiuns en ils Stadis
Unids ed en l’Europa da l’ost.
Grevas depressiuns ed ina depen-
denza da drogas pli e pli gravanta
sforzan ella a curas frequentas en
Svizra. Il 1939 va ella ensemen
cun Ella Maillart in mez onn cun
l’auto sin viadi tras l’Afganistan,
curt pli tard suonda in segiurn en
ils Stadis Unids che prenda ina
trista fin. In davos grond viadi
maina ella la primavaira 1941 per
in onn en il Congo belgiais. An-
nemarie Schwarzenbach ha gì tut

sia vita ina stretga relaziun cun il
Grischun e surtut cun l’Engia-
dina. Là ha ella passentà sco uf-
fant las vacanzas cun sia famiglia,
a Ftan è ella ida a scola en l’insti-
tut per mattas, l’Engiadin’ota è
daventada il tema da sia disserta-
ziun («Beiträge zur Geschichte
des Oberengadins im Mittelalter
und zu Beginn der Neuzeit»,
1931), en ils hotels nobels da San
Murezzan era ella in giast fre-
quent. A partir dal 1934 stava
ella regularmain en ina veglia
chasa da paurs a Segl-Baselgia per
sa remetter da ses lungs viadis e
da sias malsognas, per inscuntrar
ad amias ed amis e per scriver. Ils
15 da november 1942 mora An-
nemarie Schwarzenbach a Segl,
dus mais suenter in grev accident
cun il velo. 

La biografia, il destin e l’ovra
da la scriventa e schurnalista An-
nemarie Schwarzenbach van en
emblidanza suenter sia mort pre-
matura, enfin che Roger Perret
cumenza a publitgar ina selecziun
da sias ovras vers la fin dals onns
80 ed a reconstruir la vita inten-
siva ed instabla da l’autura che
tschertgava la «vallada ventiraivla»
lunsch davent da las convenziuns
famigliaras. Ils onns 90 s’han oc-
cupadas cun la biografia da la
scriptura e schurnalista: Nicole
Müller e Dominique Grente
(«Der untröstliche Engel. Das ru-
helose Leben der Annemarie
Schwarzenbach», Minca 1995) e
Areti Georgiadou («Das Leben
zerfetzt sich mir in tausend
Stücke». Annemarie Schwarzen-
bach. Eine Biographie, Frank-
furt/New York 1995). 

Il publicist Kurt Wanner da 
Spligia tracta en sia publicaziun
«wo ich mich leichter fühle als an-
derswo» las staziuns grischunas e
surtut engiadinaisas en la vita dad
Annemarie Schwarzenbach. Sia
lavur sa basa sin vastas retscher-

tgas en l’Archiv svizzer da littera-
tura, Berna, en la Biblioteca cen-
trala, Turitg, en la Biblioteca
chantunala dal Grischun e sin dis-
cussiuns persunalas cun contem-
porans da l’autura. La fotografa
Marianne Breslauer da Berlin che
viva a Turitg ha creà da 1931 a
1938 fotopurtrets impressiunants
dad Annemarie Schwarzenbach.
Blers da quels èn vegnids fatgs en
Engiadina e vegnan publitgads
per l’emprima giada en quest cu-
desch che survegn qua tras ina
tempra speziala ed unica. 

Fotografa/autur
Marianne Breslauer, naschida il
1909 a Berlin, ha lavurà suenter
sia scolaziun al Lette-Haus e stu-
dis a Paris sco fotografa en l’atelier
Ullstein. A chaschun da fotore-
portaschas per diversas revistas è
ella viagiada tras l’entira Europa
ed en l’Orient anteriur. Il 1931 ha
ella inscuntrà ad Annemarie
Schwarzenbach a Berlin ed ha
alura fatg numerusas fotografias
da purtret da l’autura svizra. Il
1936 è Marianne Breslauer emi-
grada en l’Ollanda. Là ha ella ma-
ridà Walter Feilchenfeldt. Ils onns
otganta vegn sia ovra fotografica
mussada cun grond success en ina
retrospectiva a Turitg e Berlin.
Dapi il 1939 viva la fotografa a
Turitg.

Kurt Wanner, naschì il 1943 a
Cuira, è publicist e viva en il Gri-
schun. Dal 1964 fin il 1990 è el
stà scolast a Spligia, oz è el secre-
tari da la l’Associaziun grischuna
dals Gualsers. Publicaziuns
impurtantas: «Unterwegs auf
Walserpfaden» (1988, 4. ed.
1997), «Der Himmel schon süd-
lich, die Luft aber frisch. Schrift-
steller, Maler, Musiker und ihre
Zeit in Graubünden» (1993), «Ist
Dir bange vor meiner Liebe. Bet-
tina von Arnims Briefwechsel mit
Philipp Hössli» (1996). 

■ (anr) Per sustgnair financiel- ed
ideelmaing la lavur da l’Archiv
culturel grischun da duonnas chi
ho aviert las portas als 1. october a
Tusaun vain fundeda ün’Uniun
da promoturas e promotuors. La
radunanza da constituziun varo lö
als 19 december a Tusaun. L’Ar-
chiv culturel da duonnas ramassa
materialias e documaints da
duonnas e davart la vita da duon-
nas, als archivescha professiunel-

maing ed als metta a disposiziun a
persunas interessedas da la sci-
enza, da la pressa, a magistras e
magisters. Üna biblioteca specia-
liseda, ün archiv da giazettas e re-
vistas, ün post da documentaziun
ed indrizs electronics scu collia-
ziun cun l’internet vegnan miss a
dispusiziun a chi chi voul fer
retscherchas. Pünavaunt s’inclegia
l’Archiv culturel da duonnas scu
center per tratter dumandas da

duonnas e dumandas in connex
cun l’istorgia da duonnas. El s’in-
gascha per la promoziun da duon-
nas illa vita publica.  Materialias e
relaschs sun uschè bainvis scu du-
naziuns financielas. Commember
da l’Uniun da promoturas e pro-
motuors po dvanter mincha per-
suna natürela e giuridica.
La radunanza da constituziun ho lö als
19.12.97 a las 19.00 i’l Restorant Aqua-
rium a Tusaun. 

Archiv culturel grischun da duonnas: Als 19 december vain
fundeda l’Uniun da promoturas e promotuors 

